
Skandakrita Shiva Stuti

ஸ்கந்த³க்ரு’தா ஶிவஸ்துதி:

தே³வதே³வ ஜக³ந்நாத² தே³வதே³வோத்தம ப்ரபோ⁴ ।
வேத³வேதா³ந்தவேத்³யேஶ ஜக³ஜ்ஜந்மைககாரண ॥ 204॥
நிராமய நிராதா⁴ர நிர்த்³வந்த்³வ நிருபாதி⁴க ।
நிஷ்கலங்க நிராகார விகாரரஹிதாநக⁴ ॥ 205॥
மஹாதே³வாமராதீ⁴ஶ வ்ரு’ஷாங்க வ்ரு’ஷவாஹந ।
வ்ரு’ஷப⁴த்⁴வஜ விக்⁴நேஶ த்ரிபுராந்தக ஶங்கர ॥ 206॥
காலகால க்ரு’பாஸிந்தோ⁴ ஶிதிகண்ட² ஶிவாப்ரிய ।
த்ரிகாக்³நிகால காலாத்மந் காலாதா⁴ர ப்ரவர்தக ॥ 207॥
மநோந்மநாமலாநந்த வ்யோமகேஶ ஜக³த்பதே ।
பூ⁴தேஶ பூ⁴தஸங்கா⁴த்மந் பூ⁴தைகநிலயாமல ॥ 208॥
விபூ⁴திபூ⁴ஷண ஶ்ரீமந் ப⁴ஸ்மோத்³தூ⁴லிதவிக்³ரஹ ।
கைலாஸஶிக²ராவாஸ க்ரு’த்திவாஸ மஹேஶ்வர ॥ 209॥
கபாலமாலாப⁴ரண ஜராமரணவர்ஜித ।
யோகி³வ்ரு’ந்தை³கமந்தா³ர வ்ரு’ந்தா³ரகக³ணார்சித ॥ 210॥
யோகி³ஹ்ரு’த்பங்கஜாரூட⁴நிரூட⁴நிஜவிக்³ரஹ ।
க³ண்ட³மண்ட³லவிப்⁴ராஜந்மணிகுண்ட³மண்டி³த ॥ 211॥
அநந்த சண்ட³மார்தாண்ட³மண்ட³லாதி⁴கஸுப்ரப⁴ ।
ஹிரண்யபா³ஹோ விஶ்வாத்மந் ஸம்ஸாரார்ணவதாரக ॥ 212॥
விஶ்வதோமுக²ஸாமாத்மந் விஶ்வதஶ்சரணாஜர ।
விஶ்வதோலோசநாநந்த வ்யோமகேஶ ஸதா³ஶிவ ॥ 213॥
ஜ்யேஷ்ட² ஶ்ரேஷ்ட²ஸமஸ்தாத்மந் வ்யாபகாநந்தவிக்³ரஹ ।
த்ரிஶூலபாணே க²ட்வாங்கி³ந் நி:ஸங்க³ நிக³மாவ்யய ॥ 214॥
நிராஶ்ரயாகி²லாதா⁴ர பரப்³ரஹ்மமயாவ்யய ।

ஸ்கந்த³க்ரு’தா ஶிவஸ்துதி:

ப்³ரஹ்மாநந்தை³கநிலய மயஸ்கர நிரீஶ்வர ॥ 215॥
ஸத்த்வப்ரதா⁴ந ஸத்த்வாத்மந்நாநந்த³மய ஸர்வக³ ।
மஹாஶ்மஶாநநிலய மஹாப்ரேதாஸநஸ்தி²ர ॥ 216॥
பிநாகபாணேऽது³ஷ்டாத்மந் ஶிஷ்டலோகைகஜீவந ।
ஶார்தூ³லசர்மவஸந பூ⁴த⁴ரேஶஶராஸந ॥ 217॥
ஸ்வேச்சா²க்ரு’தாவநீதா⁴ஜ(சக்ர) த³க்³த⁴த்ரிபுரகாநந ।
வாஸீக்ரு’தாநந்த³வந ஸோமஸூர்யாக்³நிலோசந ॥ 21 8॥
முநிசித்தாஸநாஸீந காலகூடவிஷாத³ந ।
கந்த³ர்பத³ர்பத³மந வ்ரு’ஷாதீ⁴ஶைகவாஹந ॥ 219॥
து³ஷ்டாரிஸங்க⁴ஶமந து³ர்லங்க்⁴யத்³ரு’ட⁴ஶாஸந ।
அப்ரத்⁴ரு’ஷ்யாதிரோக்ஷ்யா(ஹ்யா)ச்ச²தேஜ:புஞ்ஜ நிரஞ்ஜந ॥ 220॥
மஹோத³ர மஹாவீர மஹாஶூர ஸுரேஶ்வர ।
மஹாதா⁴ராத்³பு⁴தாகார ஸர்வம்லோகப்ரபா⁴கர ॥ 221॥
நமஸ்தே நமஸ்தே மஹாதே³வ ஶம்போ⁴ நமஸ்தே நமஸ்தே ப்ரபந்நைகப³ந்தோ⁴ ।
நமஸ்தே நமஸ்தே த³யாஸாரஸிந்தோ⁴ நமஸ்தே நமஸ்தே நமஸ்தே மஹேஶ ॥ 222॥
நமஸ்தே நமஸ்தே மஹாம்ரு’த்யுஹாரிந் நமஸ்தே நமஸ்தே மஹாது:³க²ஹாரிந் ।
நமஸ்தே நமஸ்தே மஹாபாபஹாரிந் நமஸ்தே நமஸ்தே நமஸ்தே மஹேஶ ॥ 223॥
நமஸ்தே நமஸ்தே ஸதா³சந்த்³ரமௌலே நமஸ்தே நமஸ்தே ஸதா³ஶூலபாணே ।
நமஸ்தே நமஸ்தே ஸதோ³மைகஜாநே நமஸ்தே நமஸ்தே நமஸ்தே மஹேஶ ॥ 224॥
யஸ்ய ஸ்வரூபம் ந விது:³ஸுராஸுரா யஸ்ய ஸ்வரூபம் ந விது³ர்முநீஶ்வரா: ।
யஸ்ய ஸ்வரூபம் ந விது³ர்யமேஶ்வராஸ்தஸ்யைவ நித்யம் ஶிவரூபமீடே³॥ 225॥
யஸ்ய ஸ்வரூபம் நிக³மைரக³ம்யம் தஸ்யைவ நித்யம் ஶிவரூபமீடே³॥ 226॥
ஸம்ஸாரதா³வாநலஶாமகாய ம்ரு’த்யுஞ்ஜயாயாமிதவிக்ரமாய ।
ஸுராஸுரௌகா⁴ர்சிதபாது³காய ஶிவாஸமேதாய நம: ஶிவாய ॥ 227॥
கோ⁴ராऽऽதி⁴பாபௌக⁴நிவாரகாய ஸ்வர்கா³பவர்கா³தி³ப²லப்ரதா³ய ।
நிராமயாயாந்த⁴கஸூத³நாய ஶிவாஸமேதாய நம: ஶிவாய ॥ 228॥
குந்தே³து³ஶங்க²ஸ்ப²டிகோபமாய மஹேஶ்வராயாஶ்ரிதவத்ஸலாய ।

ஸ்கந்த³க்ரு’தா ஶிவஸ்துதி:

ஶ்ரீநீலகண்டா²ய யமாந்தகாய ஶிவாஸமேதாய நம: ஶிவாய ॥ 229॥
பு⁴ஜங்க³சக்ராதி⁴பபூ⁴ஷணாய நாநாமணிப்⁴ராஜிதகுண்ட³லாய ।
கர்பூரகௌ³ராய ஸுரோத்தமாய ஶிவாஸமேதாய நம: ஶிவாய ॥ 230॥
த்ரிகாக்³நிகாலாய மநோந்மநாய த்ரியம்ப³காய த்ரிபுராந்தகாய ।
காலாக்³நிருத்³ராய ஜக³ந்மயாய ஶிவாஸமேதாய நம: ஶிவாய ॥ 231॥
த³யாஸமுத்³ராய நிதீ⁴ஶ்வராய த⁴நேஶமித்ராய ஸுதா⁴மயாய ।
காருண்யரூபாய மயஸ்கராய ஶிவாஸமேதாய நம: ஶிவாய ॥ 232॥
ப்³ரஹ்மேந்த்³ரவிஷ்ண்வீஶஸுரார்சிதாய தே³வாதி⁴தே³வாய தி³க³ம்ப³ராய ।
அநந்தகல்யாணகு³ணார்ணவாய ஶிவாஸமேதாய நம: ஶிவாய ॥ 233॥
வேதா³ந்தவேத்³யாய மஹாத³யாய கைலாஸவாஸாய ஶிவாத⁴வாய ।
ஶிவஸ்வரூபாய ஸதா³ஶிவாய ஶிவாஸமேதாய நம: ஶிவாய ॥ 234॥
॥ இதி ஶிவரஹஸ்யாந்தர்க³தே ஸ்கந்த³க்ரு’தா ஶிவஸ்துதி:ஸம்பூர்ணா ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 1 । 204-234॥

